
On quaivun el m’ha dì : “Perché te scrivet no 

‘Na bela poesia in dialet su l’EXPO      

Vist che la capita propi chi a Milan 

E  chissà fra quanti secol, quanti an 

Sucedarà che ghe l’avrem ammò?       
 

Mia cara gent : l’è minga facil cuntala su   

Cun tanta messa in scena de bona volontà    

Che voressen a tut el Pianeta dagh de mangià 

Quand poeu magari a casa sua se fan la guera 

Per l’acqua o ‘l petroli o on tochel de tera !  
   

Del rest i vedù s’è capità in di strad     

Intant che sfreciaven chi bei ’reoplani coi so parad   

Chel macel c’han combinà chi quater baltrescan 

Ch’in riussì a butà per aria mez Milan …    
 

‘Na roba, però, me met el coeur in pas, 

De savè che là denter gh’è chi tut la ved e la tas :   

L’è la nostra Madunina che la guarda de lassù  

E per tucc la prega el so bon Gesù 
 

Alora, da bravo milanes col coeur in man 

Anca a mi me vegn de prega pel nost Milan   

E per tut el mond ch’el gabia finalment 

De trovà pan e pas per tuti i gent.  
  

O mia bela Madonina  

Che te brilet de lontan 

Tuta d’ora e piscinina  

Ti te dominet Milan 
 

Sota ti se viv la vita 

Se sta mai coi man in man  

Fa che tuti troeuven pas e sien content 

E g’abien tucc on toc de pan per i so dent. 
 

Amen. 

Don Arnaldo  


